
ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 

Ղեկավարվելով Հայաստանի Հանրապետության քաղաքացիական օրենսգրքի 34-րդ 
գլխի կանոններով, Երևան քաղաքի ավագանու 2015 թվականի դեկտեմբերի 23-ի «Երևան 
քաղաքի սեփականություն համարվող գույքն օգտագործման տրամադրելու և օտարման 2016 
թվականի ծրագրի վերաբերյալ» հ.451-Ն որոշման հավելվածի  3-րդ կետով՝ 
             Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 
Սիսակյան փողոցի հ.16 շենքի հ.119՝ 62.6 քմ մակերեսով  բնակարանը (անշարժ գույքի 
նկատմամբ իրավունքների պետական գրանցման հ.24112015-01-0059 վկայական) 
սեփականության իրավունքով անհատույց օտարել (նվիրել) Արթուր Հովհաննիսյանին։  
 
 

 
 

            ԵՐԵՎԱՆԻ ՔԱՂԱՔԱՊԵՏ                                                                               Տ. ՄԱՐԳԱՐՅԱՆ 
 
 
 
 
 
 
 
 
 
 

 
 

 
 
 
 



Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ 
 
«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ 

ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ՄԱՍԻՆ 

 
Նախագծով նախատեսվում է Երևան համայնքի սեփականություն համարվող Սիսակյան փողոցի 

հ.16 շենքի հ.119՝ 62.6 քմ մակերեսով  բնակարանը (անշարժ գույքի նկատմամբ իրավունքների 
պետական գրանցման հ.24112015-01-0059 վկայական) սեփականության իրավունքով անհատույց 
օտարել (նվիրել) Հայաստանի ազգային ֆիլհարմոնիկ նվագախմբի գալարափողահար` Արթուր 
Հովհաննիսյանին: 

 Արթուր Հովհաննիսյանը ծնվել է 1989 թվականին Երևանում։ Երաժշտական կրթությունը ստացել 
է Երևանի Ալ. Սպենդիարյանի անվան երաժշտական դպրոցում` գալարափողի  դասարանում։ 
Հետագայում ընդունվել է Երևանի պետական կոնսերվատորիայի նվագախմբային ֆակուլտետի 
գալարափողի բաժին։ Ուսումնառության տարիներին հանդես է եկել մենահամերգներով, մասնակցել է 
Ալ. Սպենդիարյանի անվան հանրապետական մրցույթին, երիտասարդ կատարողների «Վերածնունդ» 
միջազգային առաջին մրցույթ-փառատոնին՝ մշտապես արժանանալով առաջին մրցանակների։ 
Օժտված է կատարողական բարձր վարպետությամբ և հանդիսանում է լավագույն 
գալարափողահարներից մեկը։ Ազգային ֆիլհարմոնիկ նվագախմբի կազմում նա համերգներով հանդես 
է եկել շուրջ 10 երկրներում՝ մշտապես օտար հանդիսատեսին ներկայանալով հայրենական 
կատարողական արվեստի պրոֆեսիոնալ, բարձրարժեք դրսևորումով և ստացել է համագործակցության 
բազմաթիվ հրավերներ արտերկրում աշխատելու համար։  

Երիտասարդ երաժիշտը դասավանդում է նաև Երևանի Սայաթ-Նովայի անվան երաժշտական 
դպրոցի գալարափողի բաժնում և իր փորձն ու գիտելիքները փոխանցում երիտասարդ սերնդին։ 

Արթուր Հովհաննիսյանին բնակարանով ապահովելու նպատակով միջնորդություն է 
ներկայացրել նաև Հայաստանի Ազգային ֆիլհարմոնիկ նվագախմբի գեղարվեստական  ղեկավար և 
գլխավոր դիրիժոր՝  Էդուարդ Թոփչյանը։  
            Ներկայումս, երիտասարդ երաժիշտը վարձով, առանց հաշվառման, իր մոր, քրոջ և եղբոր հետ 
բնակվում է Գետափի փողոցի հ.12 հասցեում գտնվող սեփական տանը և, ցավոք, ունի բնակարանային 
պայմանների խիստ կարիքավորություն։ 
            Հաշվի առնելով նրա մասնագիտական որակները, ինչպես նաև բնակարանային պայմանների 
բարելավման անհրաժեշտությունը՝ Երևանում ստեղծագործելու համար նպաստավոր պայմաններ 
ապահովելու նպատակով  մշակվել է ավագանու որոշման սույն նախագիծը։ 

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման առնչությամբ այլ իրավական ակտերի 
ընդունման անհրաժեշտություն չի առաջանում։ 

ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ 
ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
 
 

Երևան քաղաքի ավագանու «Երևան համայնքի սեփականություն համարվող բնակարանն 
անհատույց օտարելու մասին» որոշման նախագծի ընդունման կապակցությամբ Երևանի բյուջեի 
եկամուտներում և ծախսերում փոփոխություններ չի առաջանում։ 

